
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 23-Ի N 1769-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՀՈՒՆԻՍԻ 3-Ի N 688-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
	1.   ՀՀ արդարադատության նախարարություն
	20․08․2021թ․

	
	N 01/27.1/25722-2021

	1. «Հայաստանի Հանրապետության կառավարության 2010 թվականի հունիսի 3-ի N 688-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծում (այսուհետ՝ Նախագիծ)  «ՎԱՐՉԱՊԵՏԻ ՊԱՇՏՈՆԱԿԱՏԱՐ» բառերն անհրաժեշտ է փոխարինել «ՎԱՐՉԱՊԵՏ» բառով, իսկ վերնագրում՝ «N 688-N» բառերը՝ «N 688-Ն» բառերով:


	                               Ընդունվել է


	2. Նախագծի 1-ին կետի 1-ին ենթակետով նախատեսվում է ուժը կորցրած ճանաչել Հայաստանի Հանրապետության կառավարության 2010 թվականի հունիսի 3-ի N 688-Ն որոշման (այսուհետ՝ Որոշում) 1-ին կետի 1-ին և 3-րդ ենթակետերը:
Այս առումով հարկ է նշել, որ Որոշման 2-րդ կետով նախատեսված է, որ սույն որոշման 1-ին կետով սահմանված տեղերում մշտական անշարժ ծառայություն իրականացվում է Հայաստանի Հանրապետության կառավարությանն առընթեր Հայաստանի Հանրապետության ոստիկանության պետի կողմից սահմանված դեպքերում և ժամերին:

Նկատի ունենալով Նախագծի 1-ին կետի 1-ին ենթակետով նախատեսված կարգավորումը՝ առաջարկում ենք դիտարկել նաև Որոշման 2-րդ կետով նախատեսված ակտերում (դրանց առկայության պարագայում)  համապատասխան փոփոխություններ կատարելու անհրաժեշտությունը:


	                                Ընդունվել է



	3. Միաժամանակ հարկ է նշել, որ Հայաստանի Հանրապետության կառավարության 2010 թվականի հունիսի 3-ի N 688-Ն որոշման նախաբանում հղում է կատարված Հայաստանի Հանրապետության կառավարության 2006 թվականի նոյեմբերի 23-ի N 1769-Ն որոշման N 1 հավելածի 7-րդ կետի «ա» ենթակետին:

 Այս առումով հարկ ենք համարում անդրադառնալ հետևյալ իրավական կարգավորումներին:

«Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթների համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:

ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:

Տվյալ դեպքում, Որոշման նախաբանում հղում է կատարված ենթաօրենսդրական նորմատիվ իրավական ակտին, մինչդեռ «Նորմատիվ իրավական ակտերի մասին» օրենքի 13-րդ հոդվածի 1-ին մասի կարգավորումից բխում է, որ ենթաօրենսդրական նորմատիվ իրավական ակտի նախաբանում պետք է հղում կատարել լիազորող օրենսդրական իրավական ակտի դրույթներին:
 Ելնելով վերոգրյալից՝ Որոշման նախաբանն անհրաժեշտ է վերանայել՝ նկատի ունենալով ՀՀ Սահմանադրության և «Նորմատիվ իրավական ակտերի մասին» օրենքի վերոնշյալ պահանջները:


	                              Ընդունվել է 


	2.   ՀՀ արդարադատության նախարարություն
	18․10․2021թ․

	
	N 01/27.1/33182-2021

	1. «Հայաստանի  Հանրապետության կառավարության 2006 թվականի նոյեմբերի 23-ի N 1769-Ն որոշման մեջ փոփոխություն կատարելու և Հայաստանի Հանրապետության կառավարության 2010 թվականի հունիսի 3-ի N 688-Ն որոշումն ուժը կորցրած ճանաչելու մասին» ՀՀ կառավարության որոշման նախագծի (այսուհետ՝ Նախագիծ) նախաբանում անհրաժեշտ է հղում կատարել նաև «Նորմատիվ իրավական ակտերի մասին» օրենքի 37-րդ հոդվածին՝ նկատի ունենալով Նախագծի 2-րդ կետի կարգավորումը:


	                               Ընդունվել է



	2. Նախագծի 1-ին կետով նախատեսվում է Հայաստանի Հանրապետության կառավարության 2006 թվականի նոյեմբերի 23-ի N 1769-Ն որոշման (այսուհետ՝ Որոշում) N 1 հավելվածի 7-րդ կետի «ա» ենթակետը շարադրել նոր խմբագրությամբ, ըստ որի՝ շրջիկ պարեկության, ինչպես նաև մշտական անշարժ ծառայության իրականացման տեղերը և ժամերը սահմանվում են Հայաստանի Հանրապետության ոստիկանության պետի կողմից:

Այս առումով հարկ ենք համարում նշել, որ Հայաստանի Հանրապետության ոստիկանության պետի կողմից շրջիկ պարեկության, ինչպես նաև մշտական անշարժ ծառայության իրականացման տեղերը և ժամերը սահմանելու վերաբերյալ իրավական ակտը պետք է լինի անհատական կամ լոկալ բնույթի՝ նկատի ունենալով «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ և 6-րդ կետերի, ինչպես նաև 13-րդ հոդվածի 1-ին մասի դրույթները:

 
	                                Ընդունվել է 


	3. Որոշման նախաբանում հղում է կատարված «Ճանապարհային երթևեկության անվտանգության ապահովման մասին» Հայաստանի Հանրապետության օրենքի 9-րդ հոդվածի «ժդ» կետին:

 Այս առումով հարկ ենք համարում անդրադառնալ հետևյալ իրավական կարգավորումներին:

«Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթների համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:

ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:

«Ճանապարհային երթևեկության անվտանգության ապահովման մասին» Հայաստանի Հանրապետության օրենքի 9-րդ հոդվածի 1-ին մասի «ժդ» կետի համաձայն՝ ճանապարհային երթևեկության անվտանգության ապահովման բնագավառում Հայաստանի Հանրապետության կառավարությունը սահմանում է տրանսպորտային միջոց վարելու իրավունքի վկայականին ներկայացվող պահանջները:

«Ճանապարհային երթևեկության անվտանգության ապահովման մասին» Հայաստանի Հանրապետության օրենքի 9-րդ հոդվածի 1-ին մասի «ժը» կետի համաձայն՝ ճանապարհային երթևեկության անվտանգության ապահովման բնագավառում Հայաստանի Հանրապետության կառավարությունը  սահմանում է ճանապարհապարեկային ծառայության իրականացման կարգը.

Տվյալ դեպքում, Որոշման նախաբանում հղում է կատարված «Ճանապարհային երթևեկության անվտանգության ապահովման մասին» Հայաստանի Հանրապետության օրենքի 9-րդ հոդվածի «ժդ» կետին, որով ամրագրվում է Կառավարության՝ տրանսպորտային միջոց վարելու իրավունքի վկայականին ներկայացվող պահանջները սահմանելու իրավասությունը, մինչդեռ Որոշմամբ նախատեսված է ճանապարհապարեկային ծառայության իրականացման կարգը: 

 Ելնելով վերոգրյալից՝ Որոշման նախաբանն անհրաժեշտ է վերանայել, մասնավորապես՝ հղում կատարել «Ճանապարհային երթևեկության անվտանգության ապահովման մասին» Հայաստանի Հանրապետության օրենքի 9-րդ հոդվածի 1-ին մասի «ժը» կետին ՝ նկատի ունենալով ՀՀ Սահանադրության և «Նորմատիվ իրավական ակտերի մասին» օրենքի վերոնշյալ պահանջները:


	                              Ընդունվել է


	4. Նախագծի 3-րդ կետն անհրաժեշտ է խմբագրել՝  նկատի ունենալով «Նորմատիվ իրավական ակտերի մասին» օրենքի 23-րդ հոդվածի 5-րդ մասի կարգավորումը, որի համաձայն՝ նորմատիվ իրավական այն ակտը, որով ուժի մեջ մտնելու ժամկետ նախատեսված չէ, ուժի մեջ է մտնում դրա պաշտոնական հրապարակման օրվան հաջորդող տասներորդ օրը:


	                              Ընդունվել է 




ՀՀ ոստիկանություն
